
Пренумерата в краю:
30 грошей місячно,
80 „ квартально,

1.50 „ полрочно,
3 зл. рочио.
В Амерыці: 1 дол. рочно.

В Чехословакии:
2 кор. місячно, 10 кор. полрочно,

20 кор. рочно.
Ціны оголошень:

Ціла сторона 120 зл., сто
роны 60 зл., ’А стороны 35 зл., 
1/я стор. 20 зл., Чіе стор. 10 зл.; 
оголошеня малы за 1 мм. 20 гр., 
в текст! 30 гр., перед текстом 
40 гр. При місячном и долшом 

оголошеню значна знижка.

Конто чекове Нр. 404.155.

Редакция и администрация в Крыниці. — Адрес „Лемко“ Крыница.

Пекуча
В послідных літах росне число учачой ся 

сельской молодежи. Наши селяне зрозуміли, 
же грунту уж дальше ділити не можна и кто 
лем може, посылат сына до школы, штобы он 
глядал погодивше хліба в місті. Причинило 
ся до того в великой мірі користне для селян 
заряджене премера ген. Славой-Складков- 
ского, ндкладаюче на заряды гминны обовя- 
зок давати стипендии бідной и талантливой 
сельской молодежи. Помоч то велика, бо 
тминный стыпендыста не лем достае грошеву 
поддержку с заряду тминного, котра ест ему 
потреона на оплату помешканя и удержаня в 
місті, але также ест звольненый от оплаты 
таксы зн науку в школах.

Тота помоч бідным родичам, отдаючим 
свои діти до школы, а также охота многих 
родичей придбати лучшу будучность своим 
дітям, стали ся причином, же с каждым ро
ком прибыват учачой ся сольской молодежи.

Але разом с тым потішаючим явленем 
стае перед нами пекуча потреба обезпечити 
опеку и допомочи морально и материально 
учачой ся молодежи. До тепер лем в одних 
Горлицах маме руску бурсу, котра дае помі- 
щене, удержане и помоч в науці, а в инших 
містах бракуе нам осередка, лучачого моло- 
деж находячу ся в школах. Горлицка бурса 
не може помістити всіх, якы горнут ся до 
ней, бо мае поміщене всього лем на 40 воспы- 
танников. Зрештом хоц бы ся и розбудовало 
поміщене бурсы, то и так не розвязало бы ся 
той болячкы, бо в Горлицах ест мало школ, 
бет там гимназия о ограниченом числі учен- 
ников, в виду чого многы ученникы, хоц зда- 
ют екзамен до той гимназии, не могут быти 
приняты, бо ніт міеца. Кромі гимназии ест в 
Горлицах лем 7-клясова школа народна и где- 
якы школы для дівчат, котры для нас не ма
ют великого значеня, бо селяне рідко посыла- 
Ют дівчата до высших школ.

В школьницті ест припис, же до каждой 
гимназии принимат ся в першой мірі ученни- 
ков, походячих с даного повіта, в горлицку 
гимназию отже принимают ученников, похо
дячих с повіта горлицкого, а с инших пові- 
тов лем втотчас, коли ест ище міеце в гдея- 
кой клясі. Тот припис сильно утруднят посы- 
лане дітей через наших селян до школы. Се
ляне с инших повітов не могут посылати сво
их дітей до гимназии в Горлицах, бо -там не 

потреба.
хотят их приняти, не могут их посылати так
же в своих повітовых містах, бо там ніт бур
сы, а на удержане дітей по приватных стан
циях селян не стати.

Штобы тото утруднене усунути, треба 
конче старати ся у міродательных школьных 
властей о выдане порученя, штобы гимназия 
в Горлицах принимала всіх ученников, похо
дячих с Лемковщины, без взгляду на того, с 
якого повіта походят. Такым способом была 
бы частично розвязана справа тых хлопекых 
сынов, котры хотят ходити до гимназии.

Але не всі будут ходити до гимназии. Те
пер ест основаных так дуже рижных фаховых 
школ, же пораднійше ест для хлопа отдати 
своего сына до школы фаховой, бо и коротше 
треват наука и скорше можна дождати ся фа- 
латка хліба. А в Горлицах такых школ ніт. 
Ніт там ани школ фаховых, ани школ выс
ших, кромі одного лицея клясычного. Отже 
по сконченю гимназии хлопец мусит записа
ти ся до школы в иншом місті,'где остае без 
моральной и материяльной помочи. Часто сут 
случаи, же абсольвент гимназии с браку 
средств остае дома и марнуе ся. С тых причин 
отже мусит ся в скором часі утворити бурсы 
в других містах, а передовсем в одном вели
ком місті, где сут всілякы школы. Найблиз- 
шим для Лемковщины такым великым міетом 
ест Краков. В Кракові студиюе на университе- 
ті много молодежи с Лемковщины. Тота мо-

В справі торговлі рогатым 
скотом.

В справі торговлі рогатым скотом приго
товила Рада Министров важный законопро
ект, котрый передала уж на обрады Сойма. 
Ведля того законопроекту министер рольниц- 
тва мае право реестровати тоты особы, якы 
занимают ся торговльом рогатого скота, а та
кже зарядити, кто може купчити статком.

На основі того законопроекта будут ма- 
ти право купченя рогатым статком рольны 
продуценты (тоты, котры ховают статок — 
отже хлопы), або заприсяжены гандляры и 
рольны организации.

Новый законопроект, если его Сойм у- 
хвалит, буде мати велике значене. Он даст 

лодеж не мае своего осередка, жие по пры- 
ватных станциях и часто тяжко бідуе. Кромі 
того в Кракові ест много рижноракых школ. 
Сут там школы майстров, сут школы технич
ны, ремесельничи, промысловы и торговель- 
ны, молодеж отже найде много новых возмо
жностей наукы. В бурсі в Кракові, в отділь- 
ном поміщенню могли бы найти приют так
же богословы, котры тепер жиют на комор- 
стві в ченстоховском се.минарі.

Справа основаня такой бурсы в Кракові 
не ест знова так тяжка. По програном процесі 
о маеток сандецкой бурсы, мае тота бурса в 
судовом депозыті зложеных около 30 тысяч 
злотых и гроши тоты могут быти подняты в 
каждый момент. Предсідатель сандецкой бур
сы Всч. О. Роман Прислопскый мае в най- 
блузшом часі скликати загальне собране чле
нов той бурсы, котре рішит, на што оберну
ти тоты гроши. Горлицка бурса мае прекрас
ны парцелі, котры можна бы также на тогу 
ціль продати. С неважным датком выступила 
бы напевно Апостольска Администрация для 
Лемковщины (мала бы приют для своих бого
словов), штоси собрало бы ся жертвами у нас 
в краю и в Амерыці и на початок можна бы 
было побудовати дом для якых 50 воспытан- 
ников.

Справу тоту уважают многы за барз пе- 
кучу, о ней говорило ся нераз на сходках и 
товарискых собранях и всі признают, же бур
са в Кракові могла бы отдати великы услугы 
учачой ся хлопской молодежи. Рушаме тоту 
справу публично и просиме присылати редак
ции свои погляды в той справі.

властям полне право рішати, кто може и кто 
не може купчити рогатом худобом. В силу 
того законопроекта не буде конкуренции, а 
тото може обнижити ціну худобы.

В Чехах чим раз меньше 
людей.

Природный прирост населеня в Чехосло
вакии представлят ся чим раз планьше. В р. 
1925. прирост людей выносил И процент, а в 
р. 1937 всього лем 4 процент, бели бы при
рост людей маліл так дальше, то в коротком 
часі дбйде до того, же людей в Чехослова
кии буде с каждым роком меньше, што гро
зило бы державі великом опасностю.

Обкросный буджет на школьництво.
Державный буджет школьный на р. 1938- 

39. предвиджал надане 4000 новых учитель- 
скых посад, бет тото конче потребне, бо кля- 
сы сут забиты школярами и при таком числі 
дітей не може быти бесіды о нермальной нау- 
ці. Брак школьных саль и учительекых сил 
стал ся причином, же много дітей не ходит до 
школы або цілком, або ходит лем барз корот

ко и не кончит их. И одны и другы остают 
безграмотными и число тых, якы не уміют ани 
читати ани писати, ест в краю застрашаючо 
велике.

Тымчасом оказуе ся, же Министерство 
Школьных Справ с рижных причин буде мо
гло надати в найблизшом році лем 1700 новых 
етапов школьных.

Безбожництво в Німеччині.
Гитлер чим раз енергичнійше выступат 

против религии так католицкой, як и протес
тантской. На міеце тых религии хоче он дати 
німецкому населеню свою гитлеровско-німец- 
ку религию, в котрой крест замінят на свасты- 
ку, библию — на книжку написану Гитлером 
под назвом „Мейн Кампф“ (моя борба) и т. 
д. Змінил он также всі религийны обряды и 
так: крещене отбыват ся в тот способ, же о- 
тец повинен протягнути руку ку книжці 
„Мейн Кампф", на котрой лежит голый меч 
и зложити слідуючу присягу: „присігам пе
ред Богом, што я, отец дітяти и его мати — 
есме арийского (нежидовского) походженя. 
Присігам и обіцюю выховати дітя в німецком 
духу для добра німецкого народа1'.

Уложено там также гитлеровске: „Вірую". 
Оно так звучит: „Вірую в вічного Бога, ко- 
трый отроджат ся в твореню истории народа. 
Вірую в Исуса Христа, Великого Борца. Вірую 
в німецку отчину — Боже обявлене. Вірую в 
всяту нашу Матер, котром ест німецка отчи
на. Не вірую в римского папу, ани в еванге- 
лицкых папов, т. е. протестантскых еписко
пов. Вірую со всіх сил и с цілой души в наше
го Фюрера Адольфа Гитлера в его побіду, в 
его твореня для добра нашой матери отчины, 
ведля Божой волі".

Так то в Німеччині вміето перед Всевыш- 
ным зачинают корити ся перед своим німец- 
кым божком Гитлером. Вертают стары поган- 
скы часы.

Спис маетку
Гитлеровски! власти выдали заряджене, 

завзываюче всіх жидов, якы жиют в Німеччи
ні, до зголошеня своего маетку до дня 1. ли
пни. Жиды мают зголосити не лем свои домы, 
землю и капиталы, але также и всякого рода 
дорогоцінности. Официяльно подают, же о- 
пис маетку, находячого ся у жидов, робит ся 
по тото, штобы німецке правительство могло 
в разі потребы выкористати жидовекы мает- 
кы для народного господарства.

Гебельс заявил, же в коротком часі прий- 
ме ся радыкальны міры для закрыти всіх жи- 
довекых склепов в Німеччині.

В Німеччині не крыют ся власти с тым, же 
хотіли бы позбыти ся жидов в як найскор-

жидовского.
шом часі. „Нюс Кроникль" подае, же расис- 
товекы власти завозвали до себе руководите
лей жидовской общины в Берлині и запытали 
ся их, чи они могут дати гваранцию, же в 
найблизших міеяцах выіде с Німеччины што 
найменьше 40 тысяч жидов. Жиды отвітили, 
же если бы позволити жидам забрати с со
бой их маеток, то напевно таке число жидов 
выіде. Власти на тото заявили: „ні, мы тото 
зробиме простійшим способом".

В пару дней позднійше в Берлині роспо- 
чали ся всякого рода безчинства, котры пере
шли в нищене и розбиване жидовекых скле
пов.

Опасность войны меже
Францускы войска заняли трупу остро

вов Нарацель недалеко Наинан на Океані 
Спокойном. Вість о том занятю выкликала 
безпокойство в политычных кругах япон- 
скых. Японске министерство выдало зарядже
не, штобы японска фльота контрольовала всі 
чужи пароходы, ідучи в сторону тых островов 
и штобы не цофнула ся перед обезоруженем 
войск, чужих держав, стремячих до окупации 
головного острова Гаинан.

Японска деклярация вытворят барз не- 
безпечне положене на Далеком Всході и гро
зит 
конфликтом военным меже Япониом и Фран- 

циом.
Заняте островов Парацель, котры стано- 

вят добру базу для гыдроплянов, послідовало 
по згоді меже англицкым и француекым пра
вительством.

Японске правительство выслало острый 
протест до Парыжа, в котром зажадало вы- 
цофаня войск француекых с островов Пара
цель. Здае ся однак же нота японска буде от- 
шмарена, бо Франция рішила боронити своего 
стану посіданя на Далеком Всході.

На водах морекых коло островов Пара- 

Францием и Япониом.
цель находит ся 20 военных француекых па
роходов, котры в разі потребы мают борони
ти француского стану посіданя на Далеком 
Всході.

Война в Испании.
Повстанчи войска посувают ся чим раз 

дальше. В послідном часі перешли они ріку 
Турия на фронті Теруель и заняли важны 
стратегичны позиции на правом берегу той 
рікы. Правительственны войска отступили те- 
рен боя, оставляючи значны запасы военного 
материялу.

На фронті кастельонском повстанцы идут 
успішно вперед, доходячи до рікы Сан Анто
нио и опановуючи міето Буррияна.

Кромі того повстанчи войска опановали 
горекый ланцух Пунталь, где отшмарили 
контратаку правительственных войск.

В Редакции „Лемка” в Крыниці можна 
достати ріжны книжочкы религийного со- 

держаня.

Новый маршал Сойму.
По смерти Стан. Цара роблено рижны 

догадкы, кто займе по ним почетне становис- 
ко маршала Сойма. Сойм на засіданю, отбы
том дня 22. червня выбрал подавляючим боль
шинством голосов маршалом Сойма полк. Ва
лерия Славека, б. премера, найблизшого со
трудника першого Маршала Пилсудского и 
одного с найвиднійших правительственных 
діятелей.

На становиско маршала Сойму были зго- 
лошены дві кандыдатуры, одна полк. В. Сла
века, друга И. Новака со Шлеска. На загальне 
число 176 голосов, 114 было за полк. Славе- 
ком, 30 за Новаком, а 32-ох послов отдало бі- 
лы карткы.

За кандыдатуром полк. Славека голосо
вали также украинофилы и жиды. Факт тот 
поясняют собі тым, што полк. Славек николи 
до тепер не выступил рішительно ани против 
одным, ани против другым.

Кандыдатуру полк. Славека поставил ген. 
Желиговскый, тот самый, котрый в осени вы
ступил в Соймі в обороні констытуции. Вы
ступали против его дандыдатуры послы з О- 
зону с вицемаршалом Сойму Медзинскььм и 
предеідателем войсковой комисии Сойма поел. 
Екертом. Так пос. Медзинскый як и пос. Е- 
керт сут за тым, штобы змінити выборчу ор- 
дынацию до Сойму и Сенату, котрой одным 
с головных авторов был полк. Славек. Выбор 
Славека отзначат отже, же на зміну выбор
ной ордынации не заносит ся.

В кругах соймовых всі сут того мніня, же 
полк. Славек, яко маршал Сойма, буде стоя
ти твердо на. стражі констытуции и не допус
тит до вольной и широкой ей интерпретации.

Рывализация Німеччины 
с йнглиом и Фоанциом-

Роснуча могучость німецкой державы ка- 
же Англии и Франции звертати сильну увагу 
на всьо, што діе ся тепер в Европі. Англия и 
Франция слідят точно за всіма кронами Ні
меччины и коли они спостерегЛи, што Німеч- 
чина хоче поширити свои вплывы на край 
балканекы, рішили выступити с господарчим 
пляном для тых краев. Утворено в той ціли 
специяльну англицку комисию, котра мае выі- 
хати до балканекых держав и переконати ся 
на міеци, чи и в якой высоті можна дати но
жичку тым державам и якы товары и земле
плоды можна бы было от них купити.

Тоты планы Франции, а передовсем Ан
глии выкликали в Берлині невдоволене и тре
вогу. Німеччина уважат полуднево-всходну 
часть Европы за терен своей господарчой екс- 
пансии, там хоче посылати и продавати свои 
промисловы товары и оттамаль хоче спрова- 
джати землеплоды, а ту нагло входит ей кто- 
си инший в кашу.

Вытворила ся через тото остра рывализа
ция меже Німеччином и Англиом и Францием 
на Балканах и Близком Всході, котру заостріл 
ище больше договор, якый заключила Фран
ция с Турциом.

Молоды лікары мусят 
отбыти практику на селі.

Сейм на засіданю, отбытом дня 6. т. м. 
принял ухвалу на основі котрой всі молоды 
лікары мусят отбыти кромі практыкы шпи- 
тальной также дво-літну практыку лікарску 
на селі. Без отбыти практыкы на селі не воль
но буде лікарам выконывати своего фаху.

С Петрограда выселяют всіх чужинцов.
До Талина приіхали англикы, якы заяви

ли, же сут мусово выселены с Петрограда. Они 
оповідают, же в Петрогаді ніт ани 1/10 части 
того числа чужинцов, яке было перед двома 
роками. Совітскы власти выселяют аж и та- 
кых, котры родили ся в Росии и не знают ни- 
якого иншого языка. Прото тыж многы не 
хотят вертати до своих давных родных краев 
и намірают поселити ся в прибалтийских дер
жавах. Выселены мусіли оставити свои мает-

кы в Росии; позволено им вывезти лем нич
тожны грошевы сумы.

Кромі того совітскы власти администра- 
цийны выселают мусово людей с многых мі- 
сцевостей, положеных коло Петрограда, хо- 
тячи освободити цілый тот район от непожа- 
даных елементов.

Газеты подают, же дотепер выселено с 
Петрограду и его окрестности понад 350.000 
людей.

Смакуе украинцам рускый мавток.
(Интересный процес о уневажнене тестаменту).

Перед пару роками померла в Сяноці бл. 
п. Антонина Семечко, знана руска діятелька. 
Покойна была властительном двох домов в 
Сяноці. В послідных літах житя хворила по
койна на склерозу. В том часі закрутила ся 
коло ней ей кревнячка, паннуся літ 34, — Да
рия Филипчак, дочка знаного украинофила, 
Ивана Филипчака, емерытованого учителя с 
Лішны коло Сянока, о котром говориме позд- 
нійше.

„Паннуся" уміла так ходити коло „цьоту- 
ні“, маскуючи ся за руску, што покойна хвора 
и впроваджена в блуд, записала ей оден дом.

Панна Дария не все была украинкой. В 
часі світовой войны, яко руска, утекла до 
Ростова, а ей братчикы учили ся в Петрогра- 
ді. Но, идучи за своим отцом Иваном с Ліш
ны, котры свои политычны переконаня мінял

так, як кошелі — скоро по одержаню запису 
дому, стала ся украинком, а легко одержав
ши рускый маеток — легко го травит и гой- 
нуе.

Против тому запротестовала найблизша 
родина бл. п. Антонины Семечко и по літных 
судовых фериях отбуде ся в Сяноці интерес
ный процес о уневажнене тестаменту покой
ной Семечко.

Родина операт ся на том, што в каждом 
тестаменті открывают ролю аргументы мате
риальны, моральны и суспільны. Покойна, я- 
ко руска, николи не записала бы своего мает- 
ку украинцеви — ворогови рускых, а завис 
ткаый зробила лем прото, бо была впровадже
на в блуд. Также со взглядов суспільных до
ходы с того дому повинни были служити яко 
помоч найблизшой бідной родині.

Дбайме о лукы и пасовиска.
В сельскых господарствах видит ся вели

ке занедбане лук и пасовиск. Каждый хлоп 
дбае о свое орне поле и старат ся, як лем мо
же о тото, штобы мати на нем як найкрасши 
вроды, але если ходит о лукы, то праві цілко- 
вито нима ся не интересуе. Лукы сут звычай- 
но покрыты мохом и выяловлены, але тото 
якоси не болит хлопа так, же бы хотіл тому за- 
радити. На луку выходит ся звычайно лем раз 
до року по св. Петрі, коли треба траву скоси
ти и высушити. Пак выганят ся на лукы стат
ны, котры не находят там ниякой паши, лем 
шкодят лукам, бо инша ест трава на луках, а 
инша на пасовисках. Трава лучна отнавлят ся 
по скошеню, але не любит скубаня и огризаня 
и коли соскубат ю худоба, долго не отнавлят 
ся. Прото тыж на луках не повинно ся пасти 
худобы, лем дальше их оганяти, штобы на 
них выросла отава. Але як же выросне на лу
ках красна отава, если и перша трава ледво 
прикрыла Землю?

Зрозуміла річ, же без погноеня лук и на- 
лежитой управы не поправит ся покосу сіна. 
Даст ся однак тото зробити при невеликом 
вкладі роботы и выдатков на навозы, котры 
ся каждому вернут напевно в коротком часі.

Каждый с нас знае, же рослина до своего 
розвитя потребуе воды, повітря и навозу, ко- 
трый ест кормом для рослины. Если ходит о 
повітре, то не выстарчит, штобы лем листкы 
и надземны гоны мали его до волі, але новітре 
мусит доходити также до кореня каждой рос
лины. Прото тыж не выросне красна трава на 
луці подоптаной, забитой и покрытой мохом, 
бо до землі не може достати ся повітре. Тре
ба отже в першой мірі очистити лукы с моху 
и перепажити их череслами, штобы повітре 
мало легкый доступ до землі.

Кромі того, если мы каждого року коси- 

ме траву и не навозиме лукы, то она стае ся 
с каждым роком постнійша, земля не мае в 
собі жадных навозовых частин, потребных до 
розвитя рослин и на такых луках може рости 
лем кепска остра трава, котра не мае ни'якых 
кормовых вальоров для худобы. Трава добра, 
мягка и листяста, потребуе кончё навозов. 
Може то быти навоз стаенный, штучный або 
компост, — всьо одно -— але навозити лукы 
треба таксамо што пару літ, як и орне поле.

При луках навожене оплачат ся ліпше, як 
при орном поли, бо при луках ест меньше ро
боты, а сіна даст добре спрогноена лука не 
меньше як и орне поле. Сіно с прогноеных лук 
ест знаменитом нашом для худобы и не усту- 
пае нич, коничови, не платиме отже за насі- 
не, а профит маме такый самый.

Маючи добре спрогнеены лукы, а тых 
ест в каждом селі много, будеме мати значно 
больше доброй паши для худобы. А што зна
чит для хлопа паша, то каждый знае. Коровы, 
котры держаны тепер на соломі, ледво нога
ми волочат, покрасніют напевно и заплатят 
добре за сіно своим молоком, котрого буде и 
больше и оно буде маснійше и ліпше. Маючи 
дО волі молока, зачне хлоп жити ліпше и най- 
де дост силы до тяжкой сельской роботы.

Спал перед смертю 361 дней. В Сльджині 
в Амерыці умер 38-літный Леонел Лейти, ко- 
трый спал без перерыва 361 дней и ночей. 
Лейти, як бы предчувствовал свой близкый 
конец, бо на пару дней перед спячком зробил 
тестамент и выдал роспоряджене, кто мае нес
ти его домовину и як мают его похоронити.

Перун Д.

Значене принята хри- 
стиянства на Руси.
Уж 950 літ минуло от того часу, коли на

ша Русь приняла віру Христову. Тото велике 
событе отбыло ся в р. 988, коли князем был 
Володимір Великый.

Приняте Христовой віры становит нову 
епоху в исторычном розвитю руского наро
ду. В Кыеві заложено митрополию, под ко- 
тру належали всі епископства цілой руской 
землі. Тота митрополия подчиняла ся царго- 
родскому патриярху. Кыев от того часу стал 
ся осередком не лем политычного, але и рели- 
гийного житя. Русь остала отділена от звір- 
ского поганского житя. Она звязала ся тре- 
валым союзом с западныма християнскыма 
европейскыма державами и под вплывом тых 
християнскых держав розвивала ся политыч- 
но. От тепер на Руси розвиват ся культура, 
взорована на византийской. С Византии при
ходили священникъ!, котры разбм с Христовом 
віром ширили также просвіту.

За десяту часть своего маетку Володимір 
Великый побудовал церков, названу „Деся
тинною". Сам князь, по словам літописца, 
змінил свой характер по принятю християн- 
ства. Передом, яко поганин, был он острый 
для своих подданых, на войні жестокый, те
пер змінил ся цілковито и стал ся правдивым 
отцом руского народу. Народ полюбил его 
щиро и назвал его „красным Солнышком", а 
Церков зачислила его в число святых.

* ‘
* ’* *

Высше поміщена допись мае безпорно 
гдеякы хыбы. Помимо того с приятностю по- 
міщаме тоту допись, бо ей автор 15-літный 
школярик — доказуе, же интересуе ся живо 
историом своего народа и читат и любит тоту 
историю.

Кромі того у автора ест замітный дар вы- 
сказываня своих мыслей и знаня на письме 
Стыль простый, будова речень правильна, ка
жут надіяти ся, же при дальших пробах и о- 
бразованю выробит ся с молоденького авто
ра не злый народный писатель. Прото тиж 
просиме присылати нам часто Ваши дописи и 
пробуйте писати их на рижны житевы темы 
наших сел.

Редакция.

Коли належит покры- 
вати коровы.

Коли треба покрывати коровы, штобы 
давали они найбольше молока? Вартало бы 
розслідити тоту справу и переконати ся, чи 
час покрытя коров мае вплыв на молочность 
коров, чи не мае. Над том справом переведено 
досвіды и перекокано ся, же на молочность 
коров вплыват также и час покрытя коров. 
Практыка выказуе, же добре откормлена ко
рова не повинна быти покрыта скорше як на 
2 тыждні и позднійше як на 14 тыждней по 
отеліню. Сели однак корова ест забіджена, то 
треба границу часу покрытя коровы пересу
нути о 2 до 3 тыждней.

За скоре а также и за поздне покрыте 
коров спричинят, же коровы дают меньше 
молока, а кромі того, корова не покрыта позд
но по отеліню часто не хоче ся зателити.

Што чути в світі и в краю
Америка будуе „літаючу кріпость“. В Злу- 

ченых Стейтах Полночной Америки в фабры- 
ці Доглеса бу дуют в великой тайні т. зв. „лі
таючу кріпость“. бет то самолет, котрый мо- 
же легко перелітити до Европы и назад без 
дополненя запасов бензыны.

• Будова того самолета, якого ніт ище в 
цілом світі, даст первенство в том отношеню 
американской армии. Самолет будуют в изо- 
льованом (отособненом) ангарі, о замазаных 
білом фарбом окнах, до ^.строго не впущат 
ся никого чужого. Инжинеры и роботникы 
мают заборонене остро оповідати о „літаю- 
чой кріпости“.

Ширина крыл „літаючой кріпости“ выно
сит 250 футов, а вага — 160.000 фунтов. На 
нем легко може поміетити ся 100 людей. Кро- 
мІ того може он забрати довоДьне число тй- 
гару. Таких самолетов будуют там 13.

До того .часу найболыиий самолет мал 
крыла о ширині 150 футов и важил 60 тысяч 
фунтов. Торговельный самолет мае ширину 
138 футов и може поміетити 42 людей. Клип- 
пер Сикорского мае 152 футов ширины и мо
же поміетити 82 людей.

Англия купуе в Амерыці 400 самолетов. 
Англицкый министер авияций затвердил кон
тракт высланой до Амерыкы комисии, котра 
закупила там 400 самолетов-бомбовозов. На- 
зва фабрыкы, яка мае выконати замовлене 
держит ся в тайні.

1300 жидов переіде с Австрии до Мексьіка. 
Министер внутренних справ в Мексику зая
вил, же 1300 жидов с Австрии найде прибіжи- 
ще в Мексику. Жиды приідут в коротком ча- 
сі до Вера Круз, где будут поділены на гро
мады, котры поідут в рижны закутины краю. 
Мексыканске правительство наділит приіхав- 
ших до Мексика жидов земльом.

В Чехословакии продолжено войскову 
службу. Чехословацка рада министров ухва- 
лила продолжити войскову службу с двох до 
трох літ. Через таку зміну стан чехословац
кой армии буде выносити в часі спокоя 
250.000 людей.

В Палестыні арештуют жидов. Мандато
въ! власти арештовали в послідном часі 19. 
жидов, с чого 12-ох в Тель-Авив, а 7-ох в 6- 
русалим. В двох жидовских кварталах Сруса- 
лима поставлено на кошт населеня полицийны 
постерункы.

До чого доводит пиянство. В ночи на 5. 
липня т. р. около годины 4-ой над раном при 
ул. Кручой в Варшаві дали ся чути страшны 
крики женщин. Як ся выявило крикы тоты 
походили с мешканя Марии Запала, вдовы по 
кундукторі трамваевом, котра пранем зара- 
бяла на жите.

Штобы легче было заплатити ей коморне 
за помешкане, приняла она до себе Ю. Мен- 
дляра, роботника будовляного, котрый был 
пияком и авантурником. Тот то Мендляр вер
нул дня 5. липня рано упитый до хаты и в 
приСтупі шалу порвал сокыру и поранил спя
чу Марию Запала.

Коли Мендляр увиділ, же всі жертвы его 
звірства лежат в кырви и не рушают ся, хо
лил за голяк и перерізал собі горло.

На міеце злочину приіхала лікарска ко- 
мисия, котра ствердила смерть Мендляра и 
тяжке покалічене Косецкой. Косецку, праві 
умераючу и Марию Запала забрали до шпи- 
таля. От до якого нещастя допроваджат лю
дей горілка и пиянство.

Отвіт. редактор: Гарас Громосяк в Крыниці.

Безпорядки в Палестыні. Террор в Пале
стыні принял в послідном часі ненотованы 
розміры. В Яффі и Ерусалимі от бомб и стрі- 
лов пало 24 арабов, а 15-6х ест раненых. Ра
неных ест также 4-ох жидов. Атакуючом сто
роной сут тепер жиды, котры мстят ся тепер 
за розстріл Бен-Йосуфа и за розстріл через 
арабов жидовского кольонисты.

Головным тереном борбы ест Ерусалим, 
где шмарено бомбу на арабский автобус и у- 
битоЗ-ох арабов и 7-ох ранено, с тых послід- 
ных стан 5-ох барз опасный. Кромі того в в- 
русалимі пострілено одного араба и убито 
2-бх арабов в жидовском квартал!. На грани- 
ці Яффы и Тель-Авив убито двох арабекых 
роботникрв, якы робили в німецкой фабры- 
ці. В самом міеті Яффа застрілено 6-ох ара
бов.

Склепы арабекы сут на знак протесту за
крыты. Трупа арабской молодежи, котра хо- 
діла урядити манифестацийны походы, была 
через полицию росогнана.

Арабы со своей стороны ведут партызан- 
ску войну.

Власти оголосили на ново военне поло- 
жене в Ерусалимі, Яффі и Тель-Авив. От 7-ой 
вечером до 6-ой рано не вольно никому выхо
дити с хат.

Совіты приготовляют ся до войны. Сові- 
ты приготовляют ся поважно до войны С Я- 
пониом. Высылают они чимраз больше вой
ска на Сыбир. Концентрация совітскых войск 
отбыват ся также в Внішной Монголии, где 
дотепер находили ся лем войска монгольски, 
подкріплены специальными отрядами совіт
скых войск. Тепер згромаджено ту пару бри
гад кавалерии и змоторызованы отряды пі- 
хоты. На Далекий Всход высылат ся переваж
но войска с Украины.

Сонце причиной выбуху пороховні. В по
ложеной коло Бухареста кріпости Афумати, 
мала міеце в неділю вечером в пороховні екс- 
пльозия, котрой причрном были росогріты 
сильно сенцем бляшаны дахы. Бляха на да- 
хах пороховні роспекла ся так от сильного 
сонца в часі пануючой там спекы, же спричи- 
нила выбух. В часі пару минут послідовала 
експльозия в двох инших будынках. В 300 ме
трах от пожару запалили ся крякы. На счасте 
в часі выбуху не было никого с лірдей близко 
пороховні и ніт жертв в Людях.

Збіжал до Японии Лушков - Самойлович 
б. начальник Г. П. У. на Далеком Всході. Са
мойловича подозрівано в роботі против- 
сталинской и завозвано до Москвы. Але Са- 

мойлбвич волгл выіхати до Японии и, як по
дают газеты, жие в Токио.

300 совітскых достойников перед судом. 
В Москві выкрыто замах на жите начальника 
Г. П. У. Ежова. В звязи с тым выкрытем при- 
ступлено до масовых арештовань в самом Г. 
П. У. До тепер арештовано перешло 300 лю
дей, занимаючих высоки становиска в совіт
скых урядах. Всіх пбдозреных в справі зама
ху на жите Ежова помещено в вязниці на Лу- 
бянці:. Мают они станути перед специальным 
трибуналом военным уж в найблизшом часі. 
Всім грозит кара смерти. Буде то наиболь
ший процес, якый был до тепер в Совітах.

В Москві кружат слухы также о том, же 
жена Литвинова ест арештована. Она похо
дит с Англии и в послідных часах выступала 
против Сталина. О ней говорят одни, же ест 
арештована, а инши, же ест розстріляна. Од
но ест певне, же от 2-ох міеяцов не было ей 
на нияком официяльном принятю.

Китайцы знова перервали таму на ріці. 
Як завзято боронят ся китайцы перед япон- 
скыма наіздниками, свідчит факт, же недав
но перервали они тамы на Жолтой ріці и за
топили пространства землі величины цілой 
Німеччины, а тепер зробили тото само на ріці 
Янгтсе, лем бодай перешкодити дальшому 
посуваню ся японских войск. Воды с Янгтсе 
заляли барз важны стратегичны терены. Кро
мі того через перерване там вода в нижной 
части рік обнижила ся так, же не могут по них 
плавати кораблі; о тото именно ходило ки
тайцам, штобы унеможливити довоз войска, 
военных материялов и ідла для войска паро
ходами в глубину краю. Правда, войсковы кы- 
тайекы власти нанесли тым перерванем там ве- 
личезны шкоды и китайскому населеню, але 
там ест така заілост и завзятка против Японии 
же населене, позбавлене через затоплене да- 
ху, вступят до войска и иде бороти ся с наізд
никами. Тоты несчастя не лем не ослабяют 
духа китайского населеня, але наоборот, они 
лучат и консолидуют его против их врага.

Пожар ліса в Тыличи. Через неосторож
ность роботников, рубаючих дерево, занял ся 
в Тыличи ліе, котрый росширял ся страшно 
скоро. Жертвом ліса пали ліеы хлопекы и ліе 
камеральный. Шкоды выносят парудесят ты
сяч злотых.

В сяноцком повіті появили ся волки. 
В повіті сяноцком, на границі ческо-польской 
в селі Черемха появил ся кырдель волков. 
Волки нанесли значны шкоды, порываючи на- 
ходячи ся на пасовисках бараны и овцы.

Комунальна Каса Ощадности
Повіта Краковского в Краков!

Рок основаня 1882.

ЦЕНТРАЛЯ КРАКОВ, УЛ. ПИЯРСКА 1.
тел. 115-97, 131-73, 101-03.

Всі порученя входячи в область банковости.

ПОРУЧЕНЯ ДЕВИЗОВЫ
ПОРУЧЕНЯ БИРЖОВЫ 
СХОВОК АВТОМАТ.

СУМА ВКЛАДОВ ПОНАД 35.000.000 ЗЛ.
МАСТОК ВЛАСНЫЙ ОКОЛО 6.000.000 ЗЛ.

БЕЗОПАСНОСТЬ. ‘ ДОБРЫЙ ПРОЦЕНТ.

I ипография А. Гольдмана, во Львові, ул. Сикстуска Ч. 19.


